АЛҒЫШТАР
Кешегә изге теләк теләп әйтелә торған һамаҡтарҙы АЛҒЫШТАР тип атайҙар. Халыҡта тормош-йәшәйештең һөйөнөслө бөтә осраҡтарына ла тип әйтерлек алғыштар булған.

ӨЙ ТУЙЛАУСЫҒА АЛҒЫШ 

Ҡотло булһын йортоғоҙ, 
Баллы булһын ҡортоғоҙ, 
Бөтмәҫ булһын балығыҙ, 
Үрсеп торһон малығыҙ. 
Имен донъя көтөгөҙ, 
Ипле тормош итегеҙ. 
Һау-сәләмәт булығыҙ, 
Бала-саға – көллөгөҙ!


БАЛЫҠСЫҒА АЛҒЫШ 
Ҡотло булһын мурҙаң, 
Балыҡ төшһөн ҙурҙан; 
Уртаҡ булһын, мырҙам! 

УМАРТАСЫҒА АЛҒЫШ 
Солоғоң ҡотло булһын, 
Күс артынан күс ҡунһын! 

ЯҢЫ КЕЙЕМ КЕЙЕҮСЕГӘ АЛҒЫШ 
Кейемең ҡотло булһын, 
Ғүмерең оҙон булһын, 
Күлдәгең туҙһын, 
Буйың уҙһын!















